
				এই পাতাটির মুদ্রণ সংশোধন করা প্রয়োজন। 
রাণীর মধ্যে-অসাবধানে রাণীর হাতের গরম হাতায় রত্নার গায়ে ছেকা লেগে যাবার ফলে ।
কুৎসিৎ গালাগালি করেই গায়ের জ্বালা মিটাল না রত্নার-তার তো শুধু গরম হাতা থেকে গায়ে একটু ছ্যাক লাগার জ্বালা নয়! পেটের ছেলের বোঝাটাও দিন দিন তার ক্ষীণ দুর্বল শরীরটার পক্ষে অসহ্য হয়ে উঠেছিল ।
দিশেহারা হয়ে রাণীর উপর ঝাপিয়ে পড়ে সে আঁচড়ে তার গায়ে
রক্ত বার করে দেয়। রাণী ঠেলে না দিলে বোধ হয় কামড়েও দিত ।
রাণীরও ভিতরের দুর্বলতা আর অস্থিরতা-বোধ বেড়ে চলেছিল প্ৰতিদিন । ঠেলাটা সেও একটু দিশেহারা হয়েই দিয়ে বসে।
উনানে ডালের কড়াই-এর উপর পড়ে যায় রত্ন, গরম ফুটন্ত ডালে গায়ের অনেকটা যায়গা তার ঝালুসে পুড়ে যায়।
তাদের চোঁচামেচি শুনে দু’চারজন ব্যাপার দেখতে এসেছিল, রত্নার আর্তনাদ শুনে আরও কয়েকজন ছুটে আসে। ধরাধরি করে রত্নাকে তারা তার ঘরে নিয়ে যায় ।
রাণী ঘরে গিয়ে শুয়ে পড়ে। কোনদিকে তাকাবার বা কি ঘটছে। দাড়িয়ে দেখবার সাধ্য তার ছিল না। বুকের মধ্যে ধড়ফড়ানির সঙ্গে মাথার মধ্যে ঝিম বিষম করে জগৎটা অন্ধকার হয়ে আসছিল ।
ব্যাপারটা শুধু এ পর্যন্ত গড়ালে ভাবনা ছিল না। কিন্তু বাজার করে ফিরে রত্নার অবস্থা দেখে আর তার মুখে ব্যাপার শুনেই মাথায় যেন আগুন ধরে যায় রগাঁচটা হারেনের। প্ৰচণ্ড আক্ৰোশে গোকুলের ঘরে গিয়ে গলা ফাটিয়ে সে গলাগলি দিতে আরম্ভ করে রাণীকে ।
রত্নাকে দেখতে যাবে বলেই রাণী প্ৰাণপণ চেষ্টায় কোনরকমে

